Nafarroako Parlamentuko Mahaiak, 2016ko martxoaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Luisa De Simón Caballero andreak aurkeztutako gaurkotasun handiko galdera, egungo Sarrigurengo Haur eta Lehen Hezkuntzako ikastetxe publikoa hizkuntza ereduen arabera banatzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2016ko martxoaren 14an

Lehendakaria: Ainhoa Aznárez Igarza

GALDERAREN TESTUA

Izquierda-Ezkerrako foru parlamentarien elkarteko Marisa De Simón Caballero andreak, Legebiltzarreko Erregelamenduan ezarritakoaren babesean, gaurkotasun handiko honako galdera hau egiten du, Nafarroako Gobernuak 2016ko martxoaren 17ko Osoko Bilkuran ahoz erantzun dezan: 

Sarriguren HLHIPa, zeina orain dela gutxi sortu den eta hazten ari den hirigintza-eremu batean baitago, eredu izan da bere antolamenduarengatik eta Sarrigurenen bizi diren eta ikasketak hiru hizkuntza ereduetan egiten dituzten ikasle guztientzako bere hezkuntza-proiektu komunarengatik. Berdinen eta ezberdinen arteko bizikidetasunaren erreferentzia bat izan da. 

Iragan martxoaren 11n, Nafarroako Gobernuak honako albiste hau argitaratu zuen: “Sarrigurengo ikastetxea bikoiztu eginen da heldu den ikasturtean, halako moduan non hizkuntza ereduaren araberako bi ikastetxe egonen baitira, gune amankomunak partekatuko dituztenak”. 

Nafarroako Gobernuko Hezkuntza Departamentuak zer arrazoi izan ditu egungo Sarriguren HLHIPa hizkuntza ereduen araberako bi ikastetxetan banatzeko? Banaketa egiteko beste irizpiderik aztertu al du? Betiere, ikasleek hezkuntza-esperientziak (jolas-orduak, jantokia, sarrerak eta irteerak edo bestelako jarduerak) partekatzea bermatuko al da? 

Iruñean, 2016ko martxoaren 14an

Foru parlamentaria: Marisa De Simón Caballero

